
prashnottararatnamAlikA

ಪ್ರಶ್ನೋತ್ತರರತ್ನಮಾಲಿಕಾ

ಕಃ ಖಲು ನಾಲಂಕ್ರಿಯತೇ ದೃಷ್ಟಾದೃಷ್ಟಾರ್ಥಸಾಧನಪಟೀಯಾನ್ .

ಅಮುಯಾ ಕಂಠಸ್ಥಿತಯಾ ಪ್ರಶ್ನೋತ್ತರರತ್ನಮಾಲಿಕಯಾ .. 1..

ಭಗವನ್ ಕಿಮುಪಾದೇಯಂ ಗುರುವಚನಂ ಹೇಯಮಪಿ ಕಿಮಕಾರ್ಯಂ .

ಕೋ ಗುರುಃ ಅಧಿಗತತತ್ತ್ವಃ ಶಿಷ್ಯಹಿತಾಯೋದ್ಯತಃ ಸತತಂ .. 2..

ತ್ವರಿತಂ ಕಿಂ ಕರ್ತವ್ಯಂ ವಿದುಷಾಂ ಸಂಸಾರಸಂತತಿಚ್ಛೇದಃ .
ಕಿಂಮೋಕ್ಷತರೋರ್ಬೀಜಂ ಸಮ್ಯಕ್ಜ್ಞಾನಂ ಕ್ರಿಯಾಸಿದ್ಧಂ .. 3..

ಕಃ ಪಥ್ಯತರೋ ಧರ್ಮಃ ಕಃ ಶುಚಿರಿಹಯಸ್ಯ ಮಾನಸಂ ಶುದ್ಧಂ .

ಕಃ ಪಂಡಿತೋ ವಿವೇಕೀ ಕಿಂ ವಿಷಮವಧೀರಣಾ ಗುರುಷು .. 4..

ಕಿಂ ಸಂಸಾರೇ ಸಾರಂ ಬಹುಶೋಽಪಿ ವಿಚಿಂತ್ಯಮಾನಮಿದಮೇವ .

ಕಿಂ ಮನುಜೇಷ್ವಿಷ್ಟತಮಂ ಸ್ವಪರಹಿತಾಯೋದ್ಯತಂ ಜನ್ಮ .. 5..
ಮದಿರೇವಮೋಹಜನಕಃ ಕಃ ಸ್ನೇಹಃ ಕೇ ಚ ದಸ್ಯವೋ ವಿಷಯಾಃ .
ಕಾ ಭವವಲ್ಲಿ ತೃಷ್ಣಾ ಕೋ ವೈರೀ ಯಸ್ತ್ವನುದ್ಯೋಗಃ .. 6..
ಕಸ್ಮಾದ್ಭಯಮಿಹಮರಣಾದಂಧಾದಿಹ ಕೋ ವಿಶಿಷ್ಯತೇ ರಾಗೀ .

ಕಃ ಶೂರೋಯೋ ಲಲನಾಲೋಚನಬಾಣೈರ್ನ ಚ ವ್ಯಧಿತಃ .. 7..
ಪಾಂತುಂ ಕರ್ಣಾಂಜಲಿಭಿಃ ಕಿಮಮೃತಮಿಹಯುಜ್ಯತೇ ಸದುಪದೇಶಃ .
ಕಿಂ ಗುರುತಾಯಾ ಮೂಲಂಯದೇತದಪ್ರಾರ್ಥನಂ ನಾಮ .. 8..

ಕಿಂ ಗಹನಂ ಸ್ತ್ರೀಚರಿತಂ ಕಶ್ಚತುರೋಯೋ ನ ಖಂಡಿತಸ್ತೇನ .

ಕಿಂ ದುಃಖಂ ಅಸಂತೋಷಃ ಕಿಂ ಲಾಘವಮಧಮತೋಯಾಚ್ಞಾ .. 9..
ಕಿಂ ಜೀವಿತಮನವದ್ಯಂ ಕಿಂ ಜಾಡ್ಯಂ ಪಾಠತೋಽಪ್ಯನಭ್ಯಾಸಃ .
ಕೋ ಜಾಗರ್ತಿ ವಿವೇಕೀ ಕೋ ನಿದ್ರಾ ಮೂಢತಾ ಜಂತೋಃ .. 10..
ನಲಿನೀದಲಗತಜಲವತ್ತರಲಂ ಕಿಂ ಯೌವನಂ ಧನಂ ಚಾಯುಃ .
ಕಥಯ ಪುನಃ ಕೇ ಶಶಿನಃ ಕಿರಣಸಮಾಃ ಸಜ್ಜನಾ ಏವ .. 11..

ಕೋ ನರಕಃ ಪರವಶತಾ ಕಿಂ ಸೌಖ್ಯಂ ಸರ್ವಸಂಗವಿರತಿರ್ಯಾ .

ಕಿಂ ಸತ್ಯಂ ಭೂತಹಿತಂ ಪ್ರಿಯಂ ಚ ಕಿಂ ಪ್ರಾಣಿನಾಮಸವಃ .. 12..
ಕೋಽನರ್ಥಫಲೋ ಮಾನಃ ಕಾ ಸುಖದಾ ಸಾಧುಜನಮೈತ್ರೀ .

ಸರ್ವವ್ಯಸನವಿನಾಶೇ ಕೋ ದಕ್ಷಃ ಸರ್ವಥಾ ತ್ಯಾಗೀ .. 13..

ಕಿಂ ಮರಣಂ ಮೂರ್ಖತ್ವಂ ಕಿಂ ಚಾನರ್ಘಂಯದವಸರೇ ದತ್ತಂ .

ಆಮರಣಾತ್ ಕಿಂ ಶಲ್ಯಂ ಪ್ರಚ್ಛನ್ನಂ ಯತ್ಕೃತಂ ಪಾಪಂ .. 14..

ಕುತ್ರ ವಿಧೇಯೋಯತ್ನೋ ವಿದ್ಯಾಭ್ಯಾಸೇ ಸದೌಷಧೇ ದಾನೇ .

ಅವಧೀರಣಾ ಕ್ವ ಕಾರ್ಯಾ ಖಲಪರಯೋಷಿತ್ಪರಧನೇಷು .. 15..

ಕಾಹರ್ನಿಶಮನುಚಿಂತ್ಯಾ ಸಂಸಾರಾಸಾರತಾ ನ ತು ಪ್ರಮದಾ .

ಕಾ ಪ್ರೇಯಸೀ ವಿಧೇಯಾ ಕರಣಾ ದೀನೇಷು ಸಜ್ಜನೇ ಮೈತ್ರೀ .. 16..

ಕಂಠಗತೈರಪ್ಯಸುಭಿಃ ಕಸ್ಯ ಹ್ಯಾತ್ಮಾ ನ ಶಕ್ಯತೇ ಜೇತುಂ .

ಮೂರ್ಖಸ್ಯ ಶಂಕಿತಸ್ಯ ಚ ವಿಷಾದಿನೋ ವಾ ಕೃತಘ್ನಸ್ಯ .. 17..
ಕಃ ಸಾಧುಃ ಸದವೃತ್ತಃ ಕಮಧಮಮಾಚಕ್ಷತೇ ತ್ವಸದ್ವೃತ್ತಂ .

ಕೇನ ಜಿತಂ ಜಗದೇತತ್ಸತ್ಯತಿತಿಕ್ಷಾವತಾ ಪುಂಸಾ .. 18..

ಕಸ್ಮೈ ನಮಾಂಸಿ ದೇವಾಃ ಕುರ್ವಂತಿ ದಯಾಪ್ರಧಾನಾಯ .

ಕಸ್ಮಾದುದ್ವೇಗಃ ಸ್ಯಾತ್ಸಂಸಾರಾರಣ್ಯತಃ ಸುಧಿಯಃ .. 19..
ಕಸ್ಯ ವಶೇ ಪ್ರಾಣಿಗಣಃ ಸತ್ಯಪ್ರಿಯಭಾಷಿಣೋ ವಿನೀತಸ್ಯ .
ಕ್ವ ಸ್ಥಾತವ್ಯಂ ನ್ಯಾಯ್ಯೇ ಪಥಿ ದೃಷ್ಟಾದೃಷ್ಟಲಾಭಾಢ್ಯೇ .. 20..

ಕೋಽನ್ಧೋಯೋಽಕರ್ಯರತಃ ಕೋ ಬಧಿರೋಯೋ ಹಿತಾನಿ ನ ಶೃಣೋತಿ .

ಕೋ ಮೂಕೋ ಯಃ ಕಾಲೇ ಪ್ರಿಯಾಣಿ ವಕ್ತುಂ ನ ಜಾನಾತಿ .. 21..

ಕಿಂ ದಾನಮನಾಕಾಂಕ್ಷಂ ಕಿಂ ಮಿತ್ರಂಯೋ ನಿವಾರಯತಿ ಪಾಪಾತ್ .

ಕೋಽಲಂಕಾರಃ ಶೀಲಂ ಕಿಂ ವಾಚಾಂ ಮಂಡನಂ ಸತ್ಯಂ .. 22..

ವಿದ್ಯುದ್ವಿಲಸಿತಚಪಲಂ ಕಿಂ ದುರ್ಜನಸಂಗತಿರ್ಯುವತಯಶ್ಚ .
ಕುಲಶೀಲನಿಷ್ಪ್ರಕಂಪಾಃ ಕೇ ಕಲಿಕಾಲೇಽಪಿ ಸಜ್ಜನಾ ಏವ .. 23..

ಚಿಂತಾಮಣಿರಿವ ದುರ್ಲಭಮಿಹ ಕಿಂ ಕಥಯಾಮಿ ತಚ್ಚತುರ್ಭದ್ರಂ .

ಕಿಂ ತದ್ವದಂತಿ ಭೂಯೋ ವಿಧುತತಮಸಾ ವಿಶೇಷೇಣ .. 24..

ದಾನಂ ಪ್ರಿಯವಾಕ್ಸಹಿತಂ ಜ್ಞಾನಮಗರ್ವಂ ಕ್ಷಮಾನ್ವಿತಂ ಶೌರ್ಯಂ .

ವಿತ್ತಂ ತ್ಯಾಗಸಮೇತಂ ದುರ್ಲಭಮೇತಚ್ಚತುರ್ಭದ್ರಂ .. 25..

ಕಿಂ ಶೋಚ್ಯಂ ಕಾರ್ಪಣ್ಯಂ ಸತಿ ವಿಭವೇ ಕಿಂ ಪ್ರಶಸ್ತಮೌದಾರ್ಯಂ .

ಕಃ ಪೂಜ್ಯೋ ವಿದ್ವದ್ಭಿಃ ಸ್ವಭಾವತಃ ಸರ್ವದಾ ವಿನೀತೋ ಯಃ .. 26..
ಕಃ ಕುಲಕಮಲದಿನೇಶಃ ಸತಿ ಗುಣಾವಿಭವೇಽಪಿಯೋ ನಮ್ರಃ .
ಕಸ್ಯ ವಶೇ ಜಗದೇತತ್ಪ್ರಿಯಹಿತವಚನಸ್ಯಧರ್ಮನಿರತಸ್ಯ .. 27..
ವಿದ್ವನ್ಮನೋಹರಾ ಕಾ ಸತ್ಕವಿತಾ ಬೋಧವನಿತಾ ಚ .

ಕಂ ನ ಸ್ಪೃಶತಿ ವಿಪತ್ತಿಃ ಪ್ರವೃದ್ಧವಚನಾನುವರ್ತಿನಂ ದಾಂತಂ .. 28..

ಕಸ್ಮೈ ಸ್ಪೃಹಯತಿ ಕಮಲಾ ತ್ವನಲಸಚಿತ್ತಾಯ ನೀತಿವೃತ್ತಾಯ .

ತ್ಯಜತಿ ಚ ಕಂ ಸಹಸಾ ದ್ವಿಜಗುರುಸುರನಿಂದಾಕರಂ ಚ ಸಾಲಸ್ಯಂ .. 29..

ಕುತ್ರ ವಿಧೇಯೋ ವಾಸಃ ಸಜ್ಜನನಿಕಟೇಽಥವಾ ಕಾಶ್ಯಾಂ .

ಕಃ ಪರಿಹಾರ್ಯೋ ದೇಶಃ ಪಿಶುನಯುತೋ ಲುಬ್ಧಭೂಪಶ್ಚ .. 30..
ಕೇನಾಶೋಚ್ಯಃ ಪುರುಷಃ ಪ್ರಣತಕಲತ್ರೇಣ ಧೀರವಿಭವೇನ .

ಇಹ ಭುವನೇ ಕಃ ಶೋಚ್ಯಃ ಸತ್ಯಪಿ ವಿಭವೇ ನಯೋ ದಾತಾ .. 31..

ಕಿಂ ಲಘುತಾಯಾ ಮೂಲಂ ಪ್ರಾಕೃತಪುರುಷೇಷು ಯಾಯಾಚ್ಞಾ .
ರಾಮಾದಪಿ ಕಃ ಶೂರಃ ಸ್ಮರಶರನಿಹತೋ ನಯಶ್ಚಲತಿ .. 32..

ಕಿಮಹರ್ನಿಶಮನುಚಿಂತ್ಯಂ ಭಗವಚ್ಚರಣಂ ನ ಸಂಸಾರಃ .
ಚಕ್ಷುಷ್ಮಂತೋಽಪ್ಯಂಧಾಃ ಕೇ ಸ್ಯುಃ ಯೇ ನಾಸ್ತಿಕಾ ಮನುಜಾಃ .. 33..
ಕಃ ಪಂಗುರಿಹ ಪ್ರಥಿತೋ ವ್ರಜತಿ ಚಯೋ ವಾರ್ದ್ಧಕೇ ತೀರ್ಥಂ .

ಕಿಂ ತೀರ್ಥಮಪಿ ಚಮುಖ್ಯಂ ಚಿತ್ತಮಲಂಯನ್ನಿವರ್ತಯತಿ .. 34..

ಕಿಂ ಸ್ಮರ್ತ್ತವ್ಯಂ ಪುರುಷೈಃ ಹರಿನಾಮ ಸದಾ ನಯಾವನೀ ಭಾಷಾ .

ಕೋ ಹಿ ನ ವಾಚ್ಯಃ ಸುಧಿಯಾ ಪರದೋಷಶ್ಚಾನೃತಂ ತದ್ವತ್ .. 35..

ಕಿಂ ಸಂಪಾದ್ಯಂ ಮನುಜೈಃ ವಿದ್ಯಾ ವಿತ್ತಂ ಬಲಂಯಶಃ ಪುಣ್ಯಂ .

ಕಃ ಸರ್ವಗುಣವಿನಾಶೀ ಲೋಭಃ ಶತ್ರುಶ್ಚ ಕಃ ಕಾಮಃ .. 36..
ಕಾ ಚ ಸಭಾ ಪರಿಹಾರ್ಯಾ ಹೀನಾ ಯಾ ವೃದ್ಧಸಚಿವೇನ .

ಇಹ ಕುತ್ರಾವಹಿತಃ ಸ್ಯಾನ್ಮನುಜಃ ಕಿಲ ರಾಜಸೇವಾಯಾಂ .. 37..

ಪ್ರಾಣಾದಪಿ ಕೋ ರಮ್ಯಃ ಕುಲಧರ್ಮಃ ಸಾಧುಸಂಗಶ್ಚ .
ಕಾ ಸಂರಕ್ಷ್ಯಾ ಕೀರ್ತಿಃ ಪತಿವ್ರತಾ ನೈಜಬುದ್ಧಿಶ್ಚ .. 38..
ಕಾ ಕಲ್ಪಲತಾ ಲೋಕೇ ಸಚ್ಛಿಷ್ಯಾಯಾರ್ಪಿತಾ ವಿದ್ಯಾ .
ಕೋಽಕ್ಷಯವಟವೃಕ್ಷಃ ಸ್ಯಾತ್ವಿಧಿವತ್ಸತ್ಪಾತ್ರದತ್ತದಾನಂ ಯತ್ .. 39..

ಕಿಂ ಶಸ್ತ್ರಂ ಸರ್ವೇಷಾಂ ಯುಕ್ತಿಃ ಮಾತಾ ಚ ಕಾ ಧೇನುಃ .
ಕಿಂ ನು ಬಲಂಯದ್ಧೈರ್ಯಂ ಕೋ ಮೃತ್ಯುಃ ಯದವಧಾನರಹಿತತ್ವಂ .. 40..

ಕುತ್ರ ವಿಷಂ ದುಷ್ಟಜನೇ ಕಿಮಿಹಾಶೌಚಂ ಭವೇತೃಣಂ ನೃಣಾಂ .

ಕಿಮಭಯಮಿಹ ವೈರಾಮ್ಯಂ ಭಯಮಪಿ ಕಿಂ ವಿತ್ತಮೇವ ಸರ್ವೇಷಾಂ .. 41..

ಕಾ ದುರ್ಲಭಾ ನರಾಣಾಂ ಹರಿಭಕ್ತಿಃ ಪಾತಕಂ ಚ ಕಿಂ ಹಿಂಸಾ .

ಕೋ ಹಿ ಭಗವತ್ಪ್ರಿಯಃ ಸ್ಯಾತ್ಯೋಽನ್ಯಂ ನೋದ್ವೇಜಯೇದನುದ್ವಿಗ್ನಃ .. 42..
ಕಸ್ಮಾತ್ ಸಿದ್ಧಿಃ ತಪಸಃ ಬುದ್ಧಿಃ ಕ್ವ ನು ಭೂಸುರೇ ಕುತೋ ಬುದ್ಧಿಃ .
ವೃದ್ಧೋಪಸೇವಯಾ ಕೇ ವೃದ್ಧಾ ಯೇ ಧರ್ಮತತ್ತ್ವಜ್ಞಾಃ .. 43..
ಸಂಭಾವಿತಸ್ಯ ಮರಣಾದಧಿಕಂ ಕಿಂ ದುರ್ಯಶೋ ಭವತಿ .

ಲೋಕೇ ಸುಖೀ ಭವೇತ್ಕೋ ಧನವಾಂಧನಮಪಿ ಚ ಕಿಂಯತಶ್ಚೇಷ್ಟಂ .. 44..

ಸರ್ವಸುಖಾನಾಂ ಬೀಜಂ ಕಿಂ ಪುಣ್ಯಂ ದುಃಖಮಪಿ ಕುತಃ ಪಾಪಾತ್ .

ಕಸ್ಯೈಶ್ವರ್ಯಂಯಃ ಕಿಲ ಶಂಕರಮಾರಾಧಯೇದ್ಭಕ್ತ್ಯಾ .. 45..

ಕೋ ವರ್ದ್ಧತೇ ವಿನೀತಃ ಕೋ ವಾ ಹೀಯೇತಯೋ ದೃಪ್ತಃ .
ಕೋ ನ ಪ್ರತ್ಯೇತವ್ಯೋ ಬ್ರೂತೇ ಯಶ್ಚಾನೃತಂ ಶಶ್ವತ್ .. 46..

ಕುತ್ರಾನೃತೇಽಪ್ಯಪಾಪಾಂ ಯಚ್ಚೋಕ್ತಂ ಧರ್ಮರಕ್ಷಾರ್ಥಂ .

ಕೋ ಧರ್ಮೋಽಭಿಮತೋ ಯಃ ಶಿಷ್ಟಾನಾಂ ನಿಜಕುಲೀನಾನಾಂ .. 47..

ಸಾಧುಬಲಂ ಕಿಂ ದೈವಂ ಕಃ ಸಾಧುಃ ಸರ್ವದಾ ತುಷ್ಟಃ .
ದೈವಂ ಕಿಂ ಯತ್ಸುಕೃತಂ ಕಃ ಸುಕೃತೀ ಶ್ಲಾಘ್ಯತೇ ಚಯಃ ಸದ್ಭಿಃ .. 48..

